
＜釋四念處品第十九＞

【經】
壹、三十七道品              
（壹）四念處（印順導師《大智度論筆記》【E006】p.296）。
一、總標

（一）明循身觀不可得
佛告須菩提：菩薩摩訶薩摩訶衍，所謂四念處。
何等四？

1、觀內身

須菩提！菩薩摩訶薩，內身中循
身觀，亦無身觀，以不可得故。

2、觀外、內外身
外身中、內外身中循身觀，亦無身覺，以不可得故。勤精進一心，除世間貪憂。

（二）循受、心、法觀不可了得
內受、內心、內法，外受、外心、外法，內外受、內外心、內外法，循法觀，亦無法覺，以不可得故。勤精進一心，除世間貪憂。

四念處之內外觀　
身（5）——自身、他身；五情、五塵；四大、造色；覺受、不覺受；自身、外人事物。

       受（6）——身受、心受；五識相應受、意識相應受；內六入生邊、外六入生邊；粗、細；緣內、緣外；一零八受、餘受。

四念處之內外觀

心（4）——緣外、緣內；五識、心意識；攝心、亂心；內五蓋七覺相應、外五蓋七覺相應。





法（2）——緣內，緣外、無為、不相應；心所，無為、不相應。

導師《大智度論筆記》【A032】 p.60
                                         （參見《大智度論》卷19，大正25，202a～b）
二、別釋
（一）明身念處

1、明內身中循身觀不可得故
須菩提！菩薩摩訶薩，云何內身中循身觀？
（1）觀四威儀
須菩提！若菩薩摩訶薩，行時知行，住時知住，坐時知坐，臥時知臥，如身所行，如是知。須菩提！菩薩摩訶薩如是內身中循身觀，勤精進一心，除世間貪憂。

（2）正知出入
復次，須菩提！菩薩摩（403a）訶薩，若來若去，視瞻一心，屈伸俯仰，服僧伽梨，執持衣缽，飲食、臥息、坐立、睡覺、語默，入禪、出禪，亦常一心。如是，須菩提！菩薩摩訶薩行般若波羅蜜，內身中循身觀，以不可得故。
（3）觀出入息
復次，須菩提！菩薩摩訶薩內身中循身觀時，一心念：入息時知入息，出息時知出息；入息長時知入息長，出息長時知出息長；入息短時知入息短，出息短時知出息短。

譬如鏇
師，若鏇師弟子，繩長知長，繩短知短。

菩薩摩訶薩，亦如是一心念：入息時知入息，出息時知出息；入息長時知入息長，出息長時知出息長；入息短時知入息短，出息短時知出息短。

如是，須菩提！菩薩摩訶薩內身中循身觀，勤精進一心，除世間貪憂，以不可得故。

（4）觀身四大
復次，須菩提！菩薩摩訶薩觀身四大，作是念：身中有地大、水大、火大、風大。
譬如屠牛師，若屠牛弟子，以刀殺牛，分作四分，作四分已，若立若坐，觀此四分。

菩薩摩訶薩亦如是，行般若波羅蜜時，種種觀身四大：地大、水大、火大、風大。

如是，須菩提！菩薩摩訶薩內身中循身觀，以不可得故。

（5）觀身三十六不淨物（導師《大智度論筆記》「E006」p.296）
復次，須菩提！菩薩摩訶薩觀內身，從足至頂，周匝薄皮
，種種不淨，充滿身中。作是念：身中有髮、毛、爪、齒，薄皮、厚皮，筋、肉、骨、髓，脾、腎、心、肝、肺，小腸、大腸，胃、胞
、屎、尿
，垢、汗、目、淚、涕，
唾、膿、血，黃、白痰、陰，肪、沔
、腦、膜。譬如田夫倉中，隔盛雜穀，種種充滿，稻麻、黍粟、豆麥。明眼之人，開倉即知是麻、是黍、是稻、是粟、是麥、是豆，分別悉知。菩薩摩訶薩亦如是觀是身，從足至頂，周匝薄皮，種種不淨，充滿身中，髮毛、爪齒，乃至腦膜。

如是，須菩提！（403b）菩薩摩訶薩觀內身，勤精進一心，除世間貪憂，以不可得故。

（6）觀死屍
A、觀屍1～5日：膨脹青瘀、膿汁流出觀
復次，須菩提！菩薩摩訶薩，若見棄死人身，一日二日，至于五日，膨脹、青瘀，膿汁流出；自念我身亦如是相、如是法，未脫此法。

如是，須菩提！菩薩摩訶薩內身中循身觀，勤精進一心，除世間貪憂，以不可得故。

B、觀屍第6、7日：禽獸攫裂食之
復次，須菩提！菩薩摩訶薩，若見棄死人身，若六日，若七日，烏鵄
鵰
鷲
，犲狼狐狗，如是等種種禽獸，爴
裂食之；自念我身
如是相、如是法，未脫此法。

如是，須菩提！菩薩摩訶薩內身中循身觀，勤精進一心，除世間貪憂，以不可得故。

C、觀屍不淨爛臭
復次，須菩提！菩薩摩訶薩，若見棄死人身，禽獸食已，不淨爛臭；自念我身如是相、如是法，未脫此法，乃至除世間貪憂。
D、觀屍骨鎖血肉塗染，筋骨相連
復次，須菩提！菩薩摩訶薩，若見棄死人身，骨鎖血肉塗染，筋骨相連；自念我身如是相、如是法，未脫此法，乃至除世間貪憂。
E、觀骨鎖血肉已離
復次，須菩提！菩薩摩訶薩，若見棄死人身，骨瑣血肉已離，筋骨相連；自念我身如是相、如是法，未脫此法，乃至除世間貪憂。

F、觀骨鎖已散在地
復次，須菩提！菩薩摩訶薩，若見棄死人身，骨鎖已散在地；自念我身如是相、如是法，未脫此法。

如是，須菩提！菩薩摩訶薩觀內身，乃至除世間貪憂。
G、觀屍骨散異處在地
復次，須菩提！菩薩摩訶薩，若見棄死人身，骨散在地，腳骨異處，膞
骨、髀骨，腰骨、肋
骨，脊骨、手骨，項骨、（403c）髑髏，各各異處；自念我身如是相、如是法，未脫此法。

如是，須菩提！菩薩摩訶薩觀內身，乃至除世間貪憂。

H、觀屍骨白如貝
復次，須菩提！菩薩摩訶薩，見是棄死人骨在地，歲久風吹日曝，色白如貝；自念我身如是相、如是法，未脫此法。

如是，須菩提！菩薩摩訶薩觀內身，乃至除世間貪憂，以不可得故。

【以下二千三百零八字經文是從大正406a15～407c9移回此處】

I、觀骨朽爛

「復次，須菩提！菩薩摩訶薩見是棄死人骨在地，歲久其色如鴿，腐朽爛壞，與土共合，自念：我身如是法、如是相，未脫此法。如是，須菩提！菩薩摩訶薩內身中循身觀，勤精進一心，除世間貪憂，以不可得故。

2、外身、內外身亦如是

外身、內外身，亦如是。

（二）受、心、法念處亦如是說

受念處、心念處、法念處，亦應如是廣說。須菩提！是名菩薩摩訶薩摩訶衍。

（貳）略述餘三十七道品類

一、四正勤（印順導師《大智度論筆記》【E006】p.296）。
復次，須菩提！菩薩摩訶薩摩訶衍，所謂四正勤。何等四？須菩提！菩薩摩訶薩，

（1）、未生諸惡不善法，為不生故，欲生勤精進攝心行道；

（2）、已生諸惡不善法為斷故，欲生勤精進攝心行道；

（3）、未生諸善法為生故，欲生勤精進攝心行道；

（4）、已生諸善法為住不失修滿增廣故，欲生勤精進攝心行道；

以不可得故。須菩提！是名菩薩摩訶薩摩訶衍。

二、四如意分（印順導師《大智度論筆記》【E006】p.296）。
復次，須菩提！菩薩摩訶薩摩訶衍，所謂四如意分。何等四？

（1）欲定斷行成就，修如（406b）意分；

（2）心定斷行成就，修如意分；

（3）精進定斷行成就，修如意分；

（4）思惟定斷行成就，修如意分；

以不可得故。須菩提！是名菩薩摩訶薩摩訶衍。

三、五根（印順導師《大智度論筆記》【E006】p.296）。
復次，須菩提！菩薩摩訶薩摩訶衍，所謂五根。何等五？

（1）信根（2）、精進根（3）、念根、（4）定根、（5）慧根，

是名菩薩摩訶薩摩訶衍，以不可得故。

四、五力
復次，須菩提！菩薩摩訶薩摩訶衍，所謂五力。何等五？

（1）信力（2）、精進力（3）、念力（4）、定力（5）、慧力，

是名菩薩摩訶薩摩訶衍，以不可得故。

五、七覺分
復次，須菩提！菩薩摩訶薩摩訶衍，所謂七覺分。何等七？

菩薩摩訶薩修

（1）念覺分，依離、依無染、向涅槃；

（2）擇法覺分（3）、精進覺分（4）、喜覺分（5）、除覺分

（6）、定覺分（7）、捨覺分，依離、依無染、向涅槃；

以不可得故，是名菩薩摩訶薩摩訶衍。

六、八聖道分
復次，須菩提！菩薩摩訶薩摩訶衍，所謂八聖道分。何等八？

（1）正見、（2）正思惟、（3）正語、（4）正業、

（5）正命、（6）正精進、（7）正念、（8）正定，

是名菩薩摩訶薩摩訶衍，以不可得故。

貳、三解脫門乃至十八不共法

（壹）三解脫門
復次，須菩提！菩薩摩訶薩摩訶衍，所謂三三昧
。何等三？

空、無相、無作三昧。

（1）空三昧，名諸法自相空，是為空解脫門；

（2）無相，名壞諸法相，不憶不念，是為無相解脫門；

（3）無作，名諸法中不作願，是為無作解脫門；

是名菩薩摩訶薩摩訶衍，以不可得故。

（貳）十一智（印順導師《大智度論筆記》【E006】p.297）

復次，須菩提！菩薩摩訶薩摩訶衍，所謂苦智、集智、滅智、道智、盡智、無生智、法智、比智、世智、他心智、如實智。

（1）云何名苦智？知苦不生，是名苦智。

（2）云何名集智？知集應斷，是名集智。

（3）云何名滅智？知苦滅，是名滅智。

（4）云何名道智？知八聖道分，是名道
智。
（5）云何名盡智？知諸淫怒癡盡，是（406c）名盡智。

（6）云何名無生智？知諸有中無生，是名無生智。

（7）云何名法智？知五眾本事分別知無，是名法智。

（8）云何名比智？知眼無常，乃至意觸因緣生受無常，是名比智。

（9）云何名世智？知因緣名字，是名世智。

（10）云何名他心智？知他眾生心，是名他心智。

（11）云何名如實智？知諸佛一切種智，是名如實智。

須菩提！是名菩薩摩訶薩摩訶衍，以不可得故。

（參）三根（印順導師《大智度論筆記》【E006】p.297）
復次，須菩提！菩薩摩訶薩摩訶衍，所謂三根：未知欲知根、知根、知者根。

（1）云何名未知欲知根？

諸學人未得果，信根、精進根、念根、定根、慧根，是名未知欲知根。

（2）云何名知根？

諸學人得果，信根乃至慧根，是名知根。

（3）云何名知者根
？

諸無學人，若阿羅漢，若辟支佛，諸佛，信根乃至慧根，是名知者根。

須菩提！是名菩薩摩訶薩摩訶衍，以不可得故。

（肆）三三昧（覺觀）（印順導師《大智度論筆記》【E006】p.29）
復次，須菩提！菩薩摩訶薩摩訶衍，所謂三三昧。何等三？

有覺有觀三昧，無覺有觀三昧，無覺無觀三昧。

（1）云何名有覺有觀三昧？

離諸欲，離惡不善法，有覺有觀，離生喜樂入初禪，是名有覺有觀三昧。

（2）云何名無覺有觀三昧？

初禪二禪中間，是名無覺有觀三昧。

（3）云何名無覺無觀三昧？

從二禪乃至非有想非無想定，是名無覺無觀三昧。

是名菩薩摩訶薩摩訶衍，以不可得故。

（伍）十念
復次，須菩提！菩薩摩訶薩摩訶衍，所謂十念。何等十？

（1）念佛、（2）念法、（3）念僧、（4）念戒、（5）念捨、

（6）念天、（7）念滅
、（8）念出入息、（9）念身、（10）念死。

須菩提！是名菩薩摩訶薩摩訶衍，以不可得故。

（陸）諸禪定
復次，須菩提！菩薩摩訶薩摩訶衍，所謂四禪、四無量心、四無色定、八背捨、九次第定。須菩提！是名菩薩摩訶薩摩訶衍，以（407a）不可得故。

（柒）佛十力（印順導師《大智度論筆記》【E006】p.297）
復次，須菩提！菩薩摩訶薩摩訶衍，所謂佛十力。何等十？

（1）佛如實知一切法是處不是處相，一力也。

（2）如實知他眾生過去、未來、現在諸業、諸受法，知造業處，知因緣、知報，二力也。

（3）如實知諸禪、解脫、三昧、定，垢、淨分別相，三力也。

（4）如實知他眾生諸根上下相，四力也。

（5）如實知他眾生種種欲解，五力也。

（6）如實知世間種種無數性，六力也。

（7）如實知一切至處道，七力也。

（8）知種種宿命，有相、有因緣，一世、二世乃至百千世，劫初劫盡，我在彼眾生中生：如是姓，如是名，如是飲食、苦樂，壽命長短；彼中死、是間生，是間死、還生是間，此間生姓名、飲食、苦樂、壽命長短亦如是，八力也。

（9）佛天眼淨，過諸天眼
，見眾生死時生時，端正醜陋，若大若小，若墮惡道若墮善道；如是業因緣受報：是諸眾生惡身業成就，惡口業成就，惡意業成就，謗毀聖人，受邪見業因緣故，身壞死時入惡道，生地獄中；是諸眾生善身業成就，善口業成就，善意業成就，不謗毀聖人，受正見業因緣故，身就壞
時入善道，生天上，九力也。

（10）佛如實知諸漏盡故，無漏心解脫，無漏慧解脫；現在法中自證知入是法，所謂我生已盡，梵行已作，從今世不復見後世，十力也。

須菩提！是名菩薩摩訶薩摩訶衍，以不可得故。

（捌）四無所畏（印順導師《大智度論筆記》【E006】p.297）
復次，須菩提！菩薩摩訶薩摩訶衍，所謂四無所畏。何等四？

（1）佛作誠言：我是一切正智人，若有沙門、婆羅門，若天、若魔、若梵、若復餘眾，如實難言：是法（407b）不知，乃至不見是微畏相
。以是故，我得安隱，得無所畏，安住聖主處，在大眾中師子吼，能轉梵輪，諸沙門、婆羅門，若天、若魔、若梵、若復餘眾，實不能轉，一無畏也。

（2）佛作誠言：我一切漏盡，若有沙門、婆羅門，若天、若魔、若梵、若復餘眾，如實難言：是漏不盡，乃至不見是微畏相。以是故，我得安隱，得無所畏，安住聖主處，在大眾中師子吼，能轉梵輪，諸沙門、婆羅門，若天、若魔、若梵、若復餘眾，實不能轉，二無畏也。

（3）佛作誠言：我說障法，若有沙門、婆羅門，若天、若魔、若梵、若復餘眾，如實難言：受是法不障道，乃至不見是微畏相。以是故，我得安隱，得無所畏，安住聖主處，在大眾中師子吼，能轉梵輪，諸沙門、婆羅門，若天、若魔、若梵、若復餘眾，實不能轉，三無畏也。

（4）佛作誠言：我所說聖道，能出世間，隨是行能盡苦，若有沙門、婆羅門，若天、若魔、若梵、若復餘眾，如實難言：行是道不能出世間，不能盡苦，乃至不見是微畏相。以是故，我得安隱，得無所畏，安住聖主處，在大眾中師子吼，能轉梵輪，諸沙門、婆羅門，若天、若魔、若梵、若復餘眾，實不能轉，四無畏也。

須菩提！是名菩薩摩訶薩摩訶衍，以不可得故。

（玖）四無礙智（印順導師《大智度論筆記》【E006】p.297）
復次，須菩提！菩薩摩訶薩摩訶衍，所謂四無礙智。何等四？

義無礙、法無礙、辭無礙、樂說無礙。

（1）義無礙者，知諸法實相義。
（2）法無礙者，知諸法名。
（3）辭無礙者，言辭中無礙。
（4）樂說無礙者，審諦言無盡。

須菩提！是名菩薩摩訶薩摩訶衍，以不可得故。

（拾）十八不共法（印順導師《大智度論筆記》【E006】p.297）
復次，須菩提！菩薩摩訶薩摩訶衍，所謂十八不共法。何等十八？

1、諸佛身無失；                2、口（407c）無失；

3、念無失；                    4、無異想；

5、無不定心；                  6、無不知已捨心；

7、欲無減；                    8、精進無減；

9、念無減；                   10、慧無減；

11、解脫無減；                12、解脫知見無減；

13、一切身業隨智慧行；        14、一切口業隨智慧行；

15、一切意業隨智慧行；        16、智慧知見過去世無礙無障；

17、智慧知見未來世無礙無障；  18、智慧知見現在世無礙無障。

須菩提！是名菩薩摩訶薩摩訶衍，以不可得故。
【論】
壹、三十七道品

（壹）詳釋「四念處」

一、釋「四念處云何但說十二種觀等之疑問」

（一）徵
問曰：

〔問1〕四念處中有種種觀，何以但說十二種觀，所謂若內、若外、若內外？

〔問2〕復次，何等是內？何等是外？內外觀已，何以復別說內外？

〔問3〕復次，四念處中，一念處是內，內法中攝，所謂
心；

二念處是外，外法中攝，所謂受與法；

一念處是內外，內外法中攝；所謂身。

何以說四法都是內、都是外、都是內外？

〔問4〕何以不但言觀身，而言循身觀？

〔問5〕云何觀身而不生身覺？

〔問6〕何以言勤精進一心？三十七品皆應言一心，何以但此中言一心？ 

〔問7〕此中若修行四念處時，一切五蓋應除，何以獨言除貪？世間喜亦能妨道，何以但言除憂？

〔問8〕觀身法種種門：無常、苦、空、無我等，今何以但言不淨？

〔問9〕若但觀不淨，何以復念身四威儀等？此
事易知，何足問！

（二）答
答曰：
〔答1〕為得定心，破三種邪行，但說十二種觀
是十二種觀，行者從此得定心。先來三種邪行，若內、若外、若內外；破三種邪行，是故有三種正行。

1、有人著內情多，著外情少，如人為身故，能捨妻子、親屬、寶物；

2、有人著外情多，著內情少，如人貪財喪身，為欲沒命；

3、有人著內外情多，是故說三種正行。

〔答2〕明四念處之內、外、內外法所攝

復次，自身名內身，他身名外身；

九受入名為內身，九不受入名為外身；

眼等五情名為內身，色等五塵名為外身；

如是等分別內、外。

1、先以不淨、無常、苦、空、無我觀內身
行者先以不淨、無常
、苦、空、無我等智慧觀內身，不得是身好相：若淨相，若常相，若樂，若我，若實。內既不得，

2、復觀外身淨、常、我、樂、實，亦不可得
復觀外身，求淨、常、我、（404a）樂、實亦不可得。

3、內外一時俱觀
若不得便生疑，我觀內時於外或錯，觀外時於內或錯；今內外一時俱觀，亦不可得。

是時心得正定，知是身不淨、無常、苦、空、無我，如病、如廱、如瘡，九孔流穢，是為行廁；不久破壞、離散、盡滅、死相；常有飢渴、寒熱，鞭杖、繫
閉，罵詈、毀呰
，老病等，諸苦常圍遶，不得自在。內空無主
，亦無知者、見者，作者、受者，但空諸法因緣和合而有，自生自滅，無所繫屬，猶如草木，是故內外俱觀。

〔答3〕四法都是內、都是外、都是內外
餘內、外義，如十八空
中說。

〔答4〕明言循身觀之理由
「循身觀」者，尋隨觀察，知其不淨，衰老病死，爛壞臭處、骨節腐敗、摩滅歸土。如我此身，覆以薄皮，令人狂惑，憂畏萬端；以是故，如身相內外隨逐，本末觀察。又如佛說循身觀法。

〔答5〕明觀身而不生身覺
「不生身覺者」，不取身一異相而生戲論。眾生於是身中起種種覺；有生淨覺，有生不淨覺；有生瞋覺，念他
過罪；有人觀此身，身為何法？諸身分邊為一、為異？不生如是種種覺；所以者何？無所利益妨涅槃道故。

復次，餘凡夫、聲聞人取身相能觀身，菩薩不取身相而能觀身。

〔答6〕明勤精進一心
「勤精進一心」者，餘世事巧便，從無始世界來，常習常作，如：

離別常人易，離別知識難；離別知識易，離別父子難；

離別父子易，自離其身難；自離其身易，離其心者難。

自不一心勤精進，此不可得！

◎譬如鑽燧求火，一心勤著，不休不息，乃可得火，是故說一心勤精進。

〔答7〕釋何故但言除貪、憂
「除世間貪憂」者，貪除則五蓋盡去；猶如破竹，初節既破，餘節皆去。

復次，行者遠離五欲，出家學道，既捨世樂，未得定樂；或時心生憂（404b）念，如魚樂水
。心相如是，常求樂事，還念本所欲。行者多生是二心，是故佛說當除貪、憂。說貪，即說世間喜，以相應故。

〔答8〕釋身念處何以但言不淨
初觀不淨者，人身不淨，薄皮覆故，先生淨相，後生餘倒；以是故，初說不淨觀。

復次，眾生多著貪欲，取淨相；瞋恚、邪見不爾故，是以先治貪欲，觀不淨。

〔答9〕釋「但觀不淨，何以復念身四威儀等」
念身四威儀等者，先欲破身賊，得一心人，所為之事皆能成辦。

以是故先尋繹
其身所為、所行，來去、臥覺、坐禪
觀身所作，常一心安詳，不錯不亂。作如是觀察，以不淨三昧易得。

二、釋出入息及不淨觀

（一）安那波那

身雖安詳，內有種種惡覺觀，破亂其心；以是故，說安那波那十六分以防覺觀。安那般那義，如先說
。

（二）不淨觀

身既安詳，心無錯亂，然後行不淨觀，安隱牢固。若先行不淨觀，狂心錯亂故，不淨反作淨相。

佛法中，此二法名甘露初門。

不淨觀者，所謂菩薩摩訶薩，觀身如草木瓦石無異。

三、觀身為四大假合
是身外四大變為飲食，充實內身：堅者是地，溼者是水，熱者是火，動者是風；是四事入內即是身。是四分中，各各無我、無我所，隨逐自相，不隨人意。苦、空等亦如是說。

「若坐、若立」者，臥則懈怠。身不動故，心亦不動；行則心亂，身不靜故，心亦不靜。

◎四大之譬喻
欲以眼見事況所不見，故說譬喻：牛即是行者身，屠兒即是行者，刀是利智慧，奪牛命即是破身一相，四分即是四大。屠者觀牛四分，更無別牛，亦非是牛，行者觀身四大亦如是。是四大不名為身，所以者何？

◎此四、身一故。

◎又四大是（404c）總相，身是別相。

· 若外四大，不名為身，入身中，假名為身。我不在四大中，四大不在我中；我去
四大遠，但以顛倒妄計為身。用是散空智慧，分別四大及造色，然後入三念處，得入道。
四、觀內身三十六不淨物
又此身從足到髮，從髮至足，周匝薄皮；反覆思惟，無一淨處。髮毛等乃至腦膜，略說則三十六，廣說則眾多。穀倉是身，農夫是行者，田種穀，是行者身業因緣。結實入倉，是行者因緣熟得身。稻麻、黍粟等，是身中種種不淨。農夫開倉，即知麻黍、麥豆種種別異，是行者不淨觀。以慧眼開見是身倉，知此身中不淨充滿，必當敗壞，若他來害，若當自死。此身中但有屎尿不淨，種種惡露等。

五、觀外身敗壞
已觀內身不淨，今觀外身敗壞；是故說二種不淨：

一者、已壞；二者、未壞。

（一）利根人觀未壞身，鈍根人觀已壞身

先觀己身未壞有識，若結使薄，利根人即生患厭；

鈍根結厚者，觀死人已壞，可畏可惡。

（二）觀死屍
1、觀屍1～5日：青瘀膨脹，膿血流出，腹脹破裂，五臟爛壞，屎尿臭處
若死一日至五日，親里猶尚守護；是時禽獸未食，青瘀膖脹，膿血流出，腹脹破裂，五臟爛壞，屎尿臭處，甚可惡厭。行者心念：此色先好，行來、言語，妖冶
姿
則
，惑亂人情，淫者愛著；今者觀之，好色安在？

如佛所說，真是幻法，但誑無智之眼！今此事實露現，行者即念我身與彼，等無有異；未脫此法，云何自著著彼！又亦何為自重輕他！如是觀已，心則調伏，可以求道，能除世間貪憂。

2、觀屍過六、七日：鳥獸競食，但有白骨，但有白骨，分散異處，腐朽爛壞
又復思惟：此屍初死之時，鳥獸見之，謂非死人，不敢來近；以是故說過六七日，親戚既去，鳥鷲、野干
之屬，競來食之，皮肉既（405a）盡，日日變異；以是故說但有骨人。

見其如此，更生厭心，念言：是心肝皮肉，實無有我，但因是身合集罪福因緣，受苦無量！即復自念：我身不久，會當如是，未離此法。或時行者，見骨人在地，雨水澆浸，日暴風吹，但有白骨；或見久骨筋斷節解，分散異處，其色如鴿；或腐朽爛壞，與土同色。

六、修四聖行：不淨觀、無常觀、非我觀、苦觀

（一）觀四聖行修身念處
初觀三十六物，死屍膨脹，一日至五日，是不淨觀；鳥獸來食，乃至與土同色，是無常觀；是中求我，我所不可得，如先說因緣生，不自在故，是非我觀
；觀身相如此，無一可樂；若有著者，則生憂苦，是名苦觀。

以四聖行觀外身，自知己身亦復如是，然後內外俱觀。

若心散亂，當念老、病、死三惡道苦，身命無常，佛法欲滅；如是等鞭心令伏，還繫不淨觀中，是名勤精進。一心勤精進故，能除貪憂。

（二）修受、心、法三念處
身

貪憂二賊，劫我法寶，行者作是念：是身無常，不淨可惡；如此眾生，何故貪著此身，起種種罪因緣？

受

如是思惟已，知是身中有五情，外有五欲，和合故生世間顛倒樂！人心求樂，初無住時。當觀此樂，為實為虛？身為堅固，猶尚散滅，何況此樂！

此樂亦無住處，未來未有，過去已滅，現在不住，念念皆滅；以遮
苦故名樂，無有實樂！譬如飲食，除飢渴苦故，暫以為樂，過度則復生苦，如先破樂中說。
則知世間樂，皆從苦因緣生，亦能生苦果，誑人須臾，後苦無量。譬如美食
雜毒，食雖香美，毒則害人，世間樂亦如是。

心

淫欲煩惱等毒故，奪
智慧命，心則狂惑，捨利取衰，誰受此樂？

唯（405b）有心識。諦觀此心念念生滅，相續有故，可得取相，譬如水波
、燈燄。受苦心非樂心，受樂心非苦心，受不苦不樂心非苦樂心，時相各異，以是故心無常。

法

無常故不自在，不自在故無我。
想、思、憶念等亦如是。

餘三念處，內外相如先說。

（三）依四聖行破除四顛倒
行是四聖行，破四顛倒，破四顛倒故開實相門，開實相門已，愧本所習；譬人夜食不淨，他
了知非，羞愧其事。

（四）觀四諦
觀是四法，不淨、無常等，是名苦諦；

是苦因愛等諸煩惱，是集諦；

愛等諸煩惱斷，是滅諦；

斷愛等諸煩惱方便，是道諦。

七、聲聞法中觀四念處所得之果報
（一）煖法
如是觀四諦，信涅槃道，心住快樂，似如無漏，是名煖法。如人攢火，並有煖氣，必望得火； 
（二）頂法
信
此法已，心愛樂佛是法，如佛所說，如服好藥差
病，知師為妙。諸服藥病差者，人中第一，是則信僧，如是信三寶。煖法增進，罪福停等故，名為頂法。如人上山至頂，兩邊道里俱等。從頂至忍，乃至阿羅漢，是一邊道；從煖至
頂是一邊道。

聲聞法中觀四念處，所得果報如是。

八、菩薩乘觀四念處，所得之果報
菩薩法者
，於是觀中不忘本願，不捨大悲，先用不可得空，調伏心地。住是地中，雖有煩惱，心常不墮
；如人雖未殺賊，繫閉一處。

菩薩頂法，如先法位中說。

忍法、世間第一法，則是菩薩柔順法忍。

須陀洹道，乃至阿羅漢、辟支佛道，是菩薩無生法忍。
如佛後品自說：須陀洹若智若果，皆是菩薩無生法忍。

（貳）略述三十七道品

一、釋四正勤、四如意足，皆在四念處中
四正勤、四如意足，雖各各別，位皆在四念處中。

慧多故，名四念處；精進多故，（405c）名四正勤；定多故，名四如意足。

問曰：若爾者，何以不說智處而說念處？

答曰：

（一）念處
初習行時，未及有智；念為初門，常念其事，是智慧隨念故，以為名。

四念處實體是智慧；所以者何？

觀內外身，即是智慧；念持智慧在緣中，不令散亂，故名念處。
（二）正勤
與九十六種邪行求道相違，故名正勤。諸外道等捨五欲自苦身，不能捨惡不善，不能集諸善法。佛有兩種斷惡不善法，已來者除卻，未來者防使不生。善法亦有二種：未生善法令生，已生善法令增長，是名正勤。

（三）如意足
智慧火得正勤風，無所不燒。正勤若過，心則散亂，智火微弱；如火得風，過者或滅或微，不能燒照。是故須定以制過精進風，則可得定。定有四種：欲定、精進定、心定、思惟定。制四念處中過智慧，是時定慧道得精進故，所欲如意；後得如意事辦故，名如意足。足者，名如意因緣，亦名分。

二、明根、力、道、覺
是十二法，鈍根人中名為根，如樹有根未有力；若利根人中名為力，是事了了，能疾有所辦，如利刀截物故名有力。事未辦故名為道，事辦思惟修行故名為覺。

三十七品論議，如先說。

三、釋菩薩修三十七品何不取涅槃之因
問曰：若菩薩修是三十七品，云何不取涅槃？

答曰：

※菩薩不取涅槃：本願牢故、悲心深故、知實相故、佛護念故。 

（印順導師《大智度論筆記》【E006】p.296）

本願牢故，大悲心深入故，了了知諸法實相故，十方諸佛護念故。
如《經》
說：「菩薩到七住地
，外觀諸法空，內觀無我；如人夢中縛伐渡河，中流而覺。作是念：我空自疲苦，無河無栰，我何所渡？菩薩爾時亦如是，心則悔厭，我何所度？何所（406a）滅？且欲自滅倒心。

是時，十方佛伸手摩頭：善哉！佛子！莫生悔心，念汝本願！汝雖知此，眾生未悟， 汝當以此空法教化眾生！汝所得者，始是一門，諸佛無量身、無量音聲、無量法門、一切智慧等，汝皆未得。汝觀諸法空故，著是涅槃，諸法空中無有滅處，無有著處；若實有滅，汝先來已滅。汝未具足六波羅蜜，乃至十八法，汝當具足此法，坐於道場，如諸佛法。」

貳、明三三昧、十念、十八不共法等諸法
復次，三三昧，十一智，三無漏根，覺觀三昧，十念、四禪、四無量心，四無色定，八背捨，九次第定，如先說。

◎復次，佛十力、四無所畏、四無礙智，十八不共法，如初品中說。
是諸法後皆用無所得故。以般若波羅蜜畢竟空和合故，名除世間貪憂，以不可得故。

【經】
參、四十二字門（印順導師《大智度論筆記》【E006】p.297）
（壹）釋字等、語等諸字入門

復次，須菩提！菩薩摩訶薩摩訶衍，所謂字等、語等諸字入門。何等為字等、語等諸字入門？

一、明諸字門涵義
1、阿(a)
字門，一切法初不生故。

2、羅(ra)字門，一切法離垢故。

3、波(pa)字門，一切法第一義故。

4、遮(ca)字門，一切法終不可得故，諸法不終不生故。

5、那(na)字門，諸法離名，性相不得不失故。

6、邏(la)字門，諸法度世間故，亦愛枝因滅故。

7、陀(da)字門，諸法善心生故，亦施相故。

8、婆(ba)字門，諸法婆字離故。

9、荼(Da)字門，諸法荼字淨故。

10、沙(Sa)字門，諸法六自在王性清淨故。

11、和(va)字門，入諸法語言道斷故。

12、多(ta)字門，入諸法如相不動故。

13、夜(ya)字門，入諸法如實不生故。

14、吒(STa)字門，入諸法制伏不可得故。

15、迦(ka)字門，入諸法作者不可得故。

16、娑
(sa)字門，入諸法時不可得故，諸法時來
轉故。

17、磨(ma)字門，入諸法我所不可得故。

18、伽(ga)字門，入諸法去者不可得故。

19、他(tha)字門，入諸法處不可得故。

20、闍(ja)字門，入諸法生不可得故。

21、簸(sva)字門，入諸法簸字不可得故。

22、馱(dha)字門，入諸法性不可得故。

23、賒(Za)字門，入諸法定不可得故。

24、呿(kha)字門，入諸法虛空不可得故。

25、叉(kSa)字門，入諸（408a）法盡不可得故。

26、哆(sta)字門，入諸法有不可得故。

27、若(Ja)字門，入諸法智不可得故。

28、拖
(tha)字門，入諸法拖字不可得故。

29、婆(bha)字門，入諸法破壞不可得故。

30、車(cha)字門，入諸法欲不可得故，如影五眾亦不可得故。
31、魔(sma)字門，入諸法魔字不可得故。

32、火(hva)字門，入諸法喚不可得故。

33、蹉(tsa)字門，入諸法蹉字不可得故。

34、伽(gha)字門，入諸法厚不可得故。

35、咃(Tha)字門，入諸法處不可得故。

36、拏(Na)字門，入諸法不來不去，不立不坐不臥故。

37、頗(pha)字門，入諸法邊
不可得故。

38、歌(ska)字門，入諸法聚不可得故。

39、醝(ysa)字門，入諸法醝字不可得故。

40、遮(Zca)字門，入諸法行不可得故。

41、咤(Ta)字門，入諸法驅
不可得故。

42、荼(Dha)字門，入諸法邊竟
處不可得故，不終不生故。

二、釋過荼無字可說之因由
過荼無字可得，何以故？

更無字故。諸字無礙無名，亦不滅，亦不可說，不可示，不可見，不可書。須菩提！當知一切諸法如虛空！

三、釋諸字門「阿」字印得二十功德
須菩提！是名陀羅尼門，所謂阿字義。若菩薩摩訶薩，是諸字門印阿字印，若聞、若受，若誦、若讀、若持，若為他說，如是知，當得二十功德。何等二十？

（1）得強識念，（2）得慚愧，（3）得堅固心，

（4）得經旨趣，（5）得智慧，（6）得樂說無礙，

（7）易得諸餘陀羅尼門，（8）得無疑悔心，（9）得聞善不喜、聞惡不怒，

（10）得不高不下住心無增減，（11）得善巧知眾生語，

（12）得巧分別五眾、十二入、十八界、十二因緣、四緣、四諦，

（13）得巧分別眾生諸根利鈍，（14）得巧知他心，（15）得巧分別日月歲節，

（16）得巧分別天耳通，（17）得巧分別宿命通，（18）得巧分別生死通，

（19）得能巧說是處非處，（20）得巧知往來坐起等身威儀。

須菩提！是陀羅尼門、字門、阿字門等，是名菩薩摩訶薩摩訶衍
。」

【論】

參、明菩薩以此陀羅尼，於一切諸法通達無礙
（壹）釋諸字等、語等之涵義
釋曰：

字等、語等者，是陀羅尼，於諸字平等，無有愛僧。又此諸字（408b）因緣未會亦無，終歸亦無，現在亦無所有，但住吾我心中，憶想分別覺觀心說；是散亂心語，不見實事，如風動水則無所見。等者，與畢竟空、涅槃同等。菩薩以此陀羅尼，於一切諸法通達無礙，是名字等、語等。

（貳）釋字等陀羅尼，名為諸陀羅尼門之理由
問曰：若略說則五百陀羅尼門，若廣說則無量陀羅尼門，今何以說是字等陀羅尼，名為諸陀羅尼門？

答曰：

一、說大則知餘
先說一大者，則知餘者皆說。此是諸陀羅尼初門，說初，餘亦說。

二、四十二字是一切字根本
復次，諸陀羅尼法，皆從分別字語生，四十二字是一切字根本。

三、因字有語，因語有名，因名有義……?
因字有語，因語有名，因名有義；菩薩若聞字，因字乃至能了其義。是字，初阿、後荼，中有四十。得是字陀羅尼菩薩， 

1、若一切語中聞阿(a)字，即時隨義，所謂一切法從初來不生相。阿提（Adi），秦言初；阿耨波陀(anutpAda)
，秦言不生。

2、若聞羅(ra)字，即隨義知一切法離垢相。羅闍(rajas)，秦言垢。

3、若聞波(pa)字，即時知一切法入第一義中。波羅木
陀(paramArtha)，秦言第一義。
4、若聞遮(ca)字，即時知一諸行皆非行。遮梨夜(cArya)，秦言行。

5、若聞那(na)字，即知一切法不得不失，不來不去。那(na)，秦言不。

6、若聞邏(la)字，即知一切法離輕重相。邏求
(laghu)，秦言輕。

7、若聞陀(da)字，即知一切法善相。陀摩(dama?)，秦言善。

8、若聞婆(ba)字，即知一切法無縛無解。婆陀(baDdha)，秦言縛。

9、若聞荼(Da)字，即知諸法不熱相。南天竺荼闍他，秦言不熱。

10、若聞沙(Sa)字，即知人身六種相。沙(SaS)，秦言六。

11、若聞和(va)字，即知一切諸法離語言相。和波他，秦言語言。

12、若聞多(ta)字，即知諸法（408c）在如中不動。多他(tathA)，秦言如。

13、若聞夜(ya)字，即知諸法入實相中，不生不滅。夜他跋(yathAvat)，秦言實。

14、若聞吒(STa)字，即知一切法無障礙相。吒婆，秦言障礙。

15、若聞迦(ka)字，即知諸法中無有作者。迦邏迦(kAraka)，秦言作者。

16、若聞娑
 (sa)字，即知一切法一切種不可得。娑
婆(sarva)，秦言一切。

17、若聞摩(ma)字，即知一切法離我所。摩迦羅，秦言我所。

18、若聞伽(ga)字，即知一切法底不可得。伽陀(gaDa? )，秦言底。

19、若聞陀(tha)
字，即知四句如去不可得。多陀阿伽陀(tathAgata)，秦言如去。

20、若聞闍(ja)字，即知諸法生老不可得。闍提闍羅(jAti-jAla)，秦言生老。

21、若聞濕波(sva)字，即知一切法皆不可得，如濕波字不可得。濕波字無義，故不釋。

22、若聞馱(dha)字，即知一切法中法性不可得。馱摩(dharma)，秦言法。

23、若聞賒(Za)字，即知諸法寂滅相。賒多(zanta)，秦言寂滅。

24、若聞呿(kha)字，即知一切法虛空不可得。呿伽(kha)，秦言虛空。

25、若聞叉(kSa)字，即知一切法盡不可得。叉耶(kSaya)，秦言盡。
26、若聞哆(sta)字，即知諸法邊不可得，阿利迦哆度求那，秦言是事邊得何利。

27、若聞若(Ja)字，即知一切法中無智相。若那(jJAna)，秦言智。

28、若聞他(tha)字，即知一切法義不可得
。阿他
(artha)，秦言義。

29、若聞婆(bha)字，即知一切法不可得破相。婆伽(bhAga)，秦言破。

30、若聞車(cha)字，即知一切法無所去。伽車提(gacchati)，秦言去。

31、若聞溼尛
(sma)字，即知 諸法牢堅如金剛石。阿溼尛(aZman)，秦言石。

32、若（409a）聞火(Hva)字，即知一切法無音聲相。火夜
(hvaya)，秦言喚來。

33、若聞蹉(tsa)字，即知一切法無慳無施相。末蹉羅(mAtsarya)，秦言慳。

34、若聞伽(gha)字，即知諸法不厚不薄。伽那(ghaNa)，秦言厚。

35、若聞他(Tha)字，即知諸法無住處。南天竺他那(ThAna)，秦言處。

36、若聞拏(Na)字，即知一切法及眾生，不來不去，不坐不臥，不立不起，眾生空、法空故。南天竺拏，秦言不。

37、若聞頗(pha)字，即知一切法因果空故。頗羅(phala)，秦言果。

38、若聞歌(ska)字，即知一切五眾不可得。歌大(skanda)，秦言眾。

39、若聞醝(ysa)字，即知醝字空，諸法亦爾。

40、若聞遮(Zca)字，即知一切法不動相。遮羅地(carati)，秦言動。

41、若聞吒(Ta)字，即知一切法此彼岸不可得。吒
羅(tAra)，秦言岸。

42、若聞荼
(Dha)字，即知一切法必不可得。波荼，秦言必。

四、因諸法常空故，文字亦不可得
荼外更無字，若有者，是四十二字枝派。是字常在世間，相似相續故，入一切語故，無礙。如國國不同，無一定名，故言無名。聞已便盡，故言滅。諸法入法性，皆不可得，而況字可說！諸法無憶想分別故，不可示。先意業分別故有口業，口業因緣故，身業作字。字是色法，或眼見，或耳聞，眾生強作名字，無因緣，以是故不可見，不可書。諸法常空，如虛空相，何況字說已便滅！是文字陀羅尼，是諸陀羅尼門。

五、但說二十功德之理由
問曰：知是陀羅尼門因緣者，應得無量無邊功德，何以但說二十？

答曰：

（一）若說無量無邊功德，則廢說般若波羅蜜故
佛亦能說諸餘無量無邊功德，但以廢說般若波羅蜜故，但略說二十。

（二）釋二十功德
1、「得強識念」者，菩薩得是陀羅尼，常觀諸字相，修習憶念故，得強識念。

2、「得慚愧」者，集諸善法，厭諸惡法故，生大慚愧。

3、「心得堅固」者，集諸福德（409b）智慧故，心得堅固如金剛，乃至阿鼻地獄事，尚不退阿耨多羅三藐三菩提，何況餘苦！

4、「得經旨趣」者，知佛五種方便說法故，名為得經旨趣。

              一者、知作種種門說法；

二者、知為何事故說；

三者、知以方便故說；     （印順導師《大智度論筆記》【B013】p.132）
四者、知示理趣故說；

五者、知以大悲心故說。        

5、「得智慧」者，菩薩因是陀羅尼，分別破散諸字，言語亦空，言語空故名亦空，名空故義亦空，得畢竟空，即是般若波羅蜜。

6、「智慧樂說」者，既得如是畢竟清淨無礙智慧，以本願大悲心，度眾生故樂說易。

7、「得陀羅尼」者，譬如破竹，初節既破，餘者皆易；菩薩亦如是，得是文字陀羅尼，諸陀羅尼自然而得。

8、「無疑悔心」者，入諸法實相中，雖未得一切智慧，於一切深法中，無疑無悔。

9、「聞善不喜、聞惡不瞋」者，各各分別諸字，無讚歎，無毀呰故，聞善不喜，聞惡不瞋。

10、「不高不下」者，憎愛斷故。

11、「善巧知眾生語」者，得解一切眾生言語三昧故。

12、「巧分別五眾、十二入、十八界，十二因緣、四緣、四諦」者，五眾等義如先說
。

13、「巧分別眾生諸根利鈍」，

14、「知他心」
，16、「天耳」
，17、「宿命」
，〔18、「生死」，〕19、「巧說是處非處」
者，如十力中說。

20、「巧知往來坐起等」者，如＜阿
鞞跋品＞中所說。

15、「日月歲節」者，

1、明巧知日者

日名從旦至旦，初分、中分、後分，夜亦三分。一日一夜有三十時：春、秋分時，十五時屬晝，十五時屬夜，餘時增減。五月至，晝十八時，夜十二時；十一月至，夜十八時，晝十二時。一月或三十日，或三十日半，或二十九日，或（409c）二十七
日半。

2、明巧知月者
有四種月：一者、日月
；二者、世間月；三者、月月；四者、星宿月。

 eq \o\ac(○,1) 日月者，三十日半；

 eq \o\ac(○,2) 世間月者，三十日；

 eq \o\ac(○,3) 月月者，二十九日加六十二分之三十；

 eq \o\ac(○,4) 星宿月者，二十七日，加六十七分之二十一。

 eq \o\ac(○,5) 閏月
者，從日月、世間月二事中出，是名十三月。或十二月，或十三月，名一歲。
日月

世間月

四種月    月月

            星宿月      （印順導師《大智度論筆記》【B013】p.132） 

3、明巧知歲者

是歲三百六十六日，周而復始。菩薩知日中分時，前分已過，後分未生，中分中無住處，無相可取，日分空無所有。到三十日時，二十九日已滅，云何和合成月？月無故，云何和合而為歲？3






























































































































以是故，佛言世間法如幻、如夢，但是誑心法。菩薩能知世間日、月、歲和合，能知破散無所有，是名巧分別。
4、總說

如是等種種分別，是名菩薩摩訶薩摩訶衍。

上厚下觀院長  指導                                                                             釋性空  敬編

� 參考《大智度論》卷19(大正25，198c10～202b22)。


� 循＝修【聖】【石】下同(大正25，402d，n.2)。


� 1、鏇〔ㄒㄩㄢˋ〕：1.回旋切削﹝鏇﹞謂以繩轉軸裁木為器者也。2.今用車床切削或用刀子轉圈地削也      稱“鏇”。《漢語大詞典》（十一）p.1387。


�《增壹阿含經》卷5＜入道品第十二＞：「猶如巧能屠牛之士，若屠牛弟子。解牛節，解而自觀，見此是脚、此是心、此是節、此是頭，如是；彼比丘分別此界，而自觀察此身有地、水、火、風種，如是。」(大正2，568 a26～b1)。


� 皮＝彼【聖】(大正25，403d，n.5)。


� 膀胱


� 胞屎尿＝胞屎尿【宋】【宮】【聖】【石】，＝脬尿屎【元】【明】(大正25，403d，n.7)。【脬】〔ㄆㄠ〕：膀胱。《漢語大詞典》（六）p.1282。


� 目淚涕＝淚涕涎【宋】【宮】，＝淚洟涎【元】【明】，＝淚涕【聖】【石】(大正25，403d，n.8)。


� 沔〔sAn〕《通俗文》：“脂在脊曰肪，在骨曰沔”《漢語大字典》（三）p.2060。


� 【鵄】＝【鴟】：鳶屬。鷂鷹。“鴟似鷹而稍小，其尾如舵。極善高翔，專捉雞雀。《漢語大詞典》


（十二）p.1081。


� 【鵰】：似鷹而大，尾長翅短，土黃色，鷙悍多力，盤旋空中，無細不睹。《漢語大詞典》（十二）p.1161。


� 【鷲】：雕的別名。《漢語大詞典》（十二）p.1161。


�【爴】＝【攫】〔ㄐㄩㄝˊ〕鳥獸以爪抓取。《漢語大詞典》（六）p.989。


� 是＝身【聖】(大正25，403d，n.12)。


� 膞＝[跳-兆+專]【宋】【宮】【聖】，＝踹【元】，＝腨【明】(大正25，403d，n.18)。


� 肋＝勒【宋】【宮】【聖】【石】(大正25，403d，n.19)。


� 導師標點本（第三冊）p.1815。


� 有關「三十七品」的學術成果，目前著名的有：Gethin, R.M.L. , The Buddhist Path to Awakening, A study of the Bodhi-Pakkhiya Dhamma, Leiden : E . J . Brill, 1992.


  至於「菩提分法」的數目，經論上是有異議的：修行道的組織或修行要項，一定是七支．三十七道（四念處、四正勤、四如意足、五根、五力、七覺分、八聖道）分嗎？


﹙a﹚七支．三十七道分：參考：《大品般若》卷1﹙大正8，219a6-7﹚：「不生故應具足四念處、四正勤、四如意足、五根、五力、七覺分、八聖道分。」另參：《大智度論》卷19﹙大正25，197b20-21﹚；《大毘婆沙論》卷96﹙大正27，495c27，724a8-726c6﹚；《法蘊足論》卷1、卷12﹙大正26，458c26-27，460c16-17，511b13-15﹚。


﹙b﹚八支．四十一道分﹙三十七道分及四禪﹚：參考：《長阿含經》卷3﹙大正1，16c10-11﹚：「我以此法自身作證成最正覺，謂四念處、四意斷、四神足、四禪、五根、五力、七覺意賢、聖八道。」另參：《般泥洹經》卷上﹙大正1，181b8-9﹚。


﹙c﹚八支．四十一道分﹙三十七道分及四聖種﹚：《大毘婆沙論》卷96﹙大正27，499a14-15﹚：「第四聖種亦是覺分。分別論者立四十一菩提分法。謂四聖種足三十七。」


     在漢譯《阿含經》或南傳《尼柯耶》當中，談到三十七道品的內容有：1.《DIgha》（《長部》）vol.2，p.120；vol.3，p.102、p.127。2.《Majjhima》（《中部》）vol.2，p.228；vol.3，p.81、p.296。3.《SaMyutta》（《相應部》）vol.3，p.96；vol.5，p.49。4.《AGguttara》（《增支部》）vol.1，p.89；vol.3，p.12；vol.4，p.125、p.225；vol.5，p.175。（請參考：宇井伯壽，《印度哲學研究》第三，東京:岩波書店，昭和40年9月8日發行，p.13。）


�《大智度論》卷19（大正25，203b9-205c）；另見《正觀雜誌》第6期，p.237，n.32。


�《摩訶般若波羅蜜經》卷5：「所謂三三昧，何等三？空、無相、無作三昧。空三昧名諸法自相空，是名空解脫門。無相名壞諸法相，不憶不念，是名無相解脫門。無作名諸法中不願作，是名無作解脫門。」（大正8，254c14-18）


� （是分）＋是【聖】(大正25，406d，n.14)。


� 知＝智【宮】(大正25，406d，n.20)。


� 滅＝善【宋】【元】【明】【宮】【聖】(大正25，406d，n.26)。


� 天＝人【宮】(大正25，407d，n.8)。


� 就壞＝壞死【宋】【元】【明】【宮】【聖】【石】(大正25，407d，n.14)。


� 相＝根【聖】(大正25，407d，n.16)。


�〔義無…盡〕三十七字－【宋】【元】【明】【宮】(大正25，407d，n.20)。


�《大智度論》卷31：「修四念處十二種觀：所謂初觀內身，三十六種不淨充滿，九孔常流，甚可厭患，淨相不可得；淨相不可得故，名內空。行者既知內身不淨，觀外所著，亦復如是，俱實不淨；愚夫狂惑，為婬欲覆心，故謂之為淨。觀所著色，亦如我身淨相不可得，是為外空。行者若觀己身不淨，或謂外色為淨；若觀外不淨，或謂己身為淨。今俱觀內外：我身不淨，外亦如是，外身不淨，我亦如是，一等無異，淨不可得，是名內外空。行者思惟：知內外身俱實不淨，而惑者愛著，愛著深故，由以受身，身為大苦，而愚以為樂。」(大正25，285c27～286a10)。


� 謂＝論【聖】(大正25，403d，n.23)。


� 此＝比【聖】(大正25，403d，n.27)。


� 常＝先【聖】(大正25，403d，n.28)。


� 繫＝禁【宮】(大正25，404d，n.3)。


�【毀呰】＝【毀訾】：毀謗；非議。《漢語大詞典》（十一）p.168。


� 主＝生【聖】(大正25，404d，n5)。


�參見釋厚觀.郭忠生合編＜大智度論之本文相互索引＞《正觀雜誌》第6期p.130：（餘內、外義，如十八空中說。（a）《大智度論》卷31（大正25，285c23～287c24）；（b）《大智度論》卷19（大正25，202a5～b22）；（3）《大智度論》卷19（大正25，203b10～204a26）。


� 他＝地【聖】(大正25，404d，n.10)。


� 水＝外【聖】(大正25，404d，n.13)。


� 繹＝詳【石】(大正25，404d，n.16)。


� 禪觀＝立覺【石】(大正25，404d，n.17)。


�「二甘露門：一、安般，二、不淨」（導師《大智度論筆記》〔E006〕p.296）


� (1) 參見釋厚觀、郭忠生合編＜大智度論之本文相互索引＞《正觀雜誌》第6期p.129：《大智度論》卷22：「念是二種天，生天，生淨天。如是等天，是名念天。念安那般那者，如禪經中說。」(大正25，228a1～3)。


(2) 參見釋厚觀、郭忠生合編＜大智度論之本文相互索引＞《正觀雜誌》第6期p.129：（注125）：《大論》在解說《大品》初品的八念時，其中的安那般那只在（大正25，228c2～3）提到「念安那般那義，如《禪經》中說」但沒有詳細說明。


� 去＝法【聖】(大正25，404d，n.26)。


� （1）蠱＝冶【元】【明】【宮】(大正25，404d，n.34)。


  （2）妖冶：1.艷麗2.指美女《漢語大詞典》卷4，p.303。


� 姿：容貌；姿態。《漢語大詞典》卷4，p.345。


� 則：形跡。《敦煌變文集‧難陀出家緣起》：「唯願世尊莫形則，要甚從頭請說看。」《漢語大詞典》卷2，p.695。


� 【野干】：獸名。（唐）玄應《一切經音義》卷：“野干，梵言‘悉伽羅’。形色青黃，如狗群行，夜鳴，聲如狼也。字有作‘射干’《漢語大詞典》卷10，p.403


� 參見釋厚觀.郭忠生合編＜大智度論之本文相互索引＞《正觀雜誌》第6期p.129：《大智度論》卷6（大正25，104b16～29）、卷19（大正25，199b27～c2）、卷19（大正25，200b26～c27）；卷19（大正25，203b23～28）、卷21（大正25，218a1～2）、卷22（大正25，222a24～26）；卷22（大正25，222b6～10）、卷22（大正25，223b5～10）、卷23（大正25，230c4～7）、卷26（大正25，253c11～12）、卷27（大正25，293b26～29）、卷42（大正25，369a4～5）；卷6（大正25，102a27～c11）；卷15（大正25，170c10～15）。


�（除）＋苦【石】(大正25，405d，n.4)。


� 參見釋厚觀.郭忠生合編＜大智度論之本文相互索引＞《正觀雜誌》第6期p.129～130：


《大智度論》卷19（大正25，199c～200b）（「受念處」之觀受是苦）；


《大智度論》卷23（大正25，232a9～b28）（「一切世間不可樂想」）。


� 食＝飯【宋】【宮】【聖】(大正25，405d，n.5)。


� 奪＝集【聖】(大正25，405d，n.6)。


�【水皮】：水的表面。《漢語大詞典》（五），p.852


�《大智度論》卷31：「如是等因緣故是名為空。無常苦空故無我，不自在故無我，無主故名為無我。諸法無不從因緣生，從因緣生故無我。無相、無作故無我，假名字故無我，身見顛倒故無我。斷我心得道故無我，以是種種名為無我。」(大正25，293 b2～6c2)


� 參見釋厚觀.郭忠生合編＜大智度論之本文相互索引＞《正觀雜誌》第6期p.130：《大智度論》卷19（大正25，202a5～b22）、卷19（大正25，203b10～204a26）、卷31（大正25，285c23～287c25）、卷48（大正25，403c18～404a11）。


� 地＝他【元】【明】【聖】，＝諦【宮】 (大正25，405d，n.7)。大正藏原作「地」，今依【元】本等改作「他」。


� 信＝住【宮】(大正25，405d，n.12)。


� 差＝瘥【宋】【元】【明】【宮】(大正25，405d，n.14)。【瘥】〔ㄔㄞˋ〕：痊愈；使病愈《漢語大詞典》（八），p.343。


� 至頂＝法至頂法【石】(大正25，405d，n.18)。


� 參考《大智度論》卷41 (25，360b17～362c20) 


� 墮＝隨【聖】【石】(大正25，405d，n.19)。


� 參見釋厚觀.郭忠生合編＜大智度論之本文相互索引＞《正觀雜誌》第6期p.130：《大智度論》卷22（大正25，262b2～15）、卷41（大正25，362a6～9）。


� 四加行：釋義是菩薩柔順忍（印順導師《大智度論筆記》[E006] p296）


� 小乘五果：若智若果是無生忍（印順導師《大智度論筆記》[E006]p.296）


� (1) 參見釋厚觀.郭忠生合編＜大智度論之本文相互索引＞《正觀雜誌》第6期p.130～131：


      1.《大品般若經》《摩訶般若波羅蜜經》


           a.卷15，大正8，頁328b22～27（「成辦品」第50）


           b.卷22，大正8，頁381b23～26（「遍學品」第74）


           c.卷23，大正8，頁390c29～391a4（「六喻品」第77）


         2.《放光般若經》


           a.卷11，大正8，頁79中23～24（「大事興品」第51）


           b.卷17，大正8，頁118中6～8（「教化眾生品」第74）


           c.卷17，大正8，頁124中26～27（「無有相品」第77）


        3. PaJcaviMZviati (KIMURA, Ⅳ)，p. 80，line l4-12；(KIMURA,Ⅴ)，p. 155，line l1-9


        4. PaJcaviMZviati (WATANABE,Ⅶb)，p. 127，line l5-10。


(2) 依Dutt [1934]，p. 72，l7～8，應作「若智若斷」；但《放光》卷11（大正8，79c）似乎沒有相等的概念。又，此處說「若智若果」；而不是「若智若斷」。                    


� 參見釋厚觀.郭忠生合編＜大智度論之本文相互索引＞《正觀雜誌》第6期p.131：《大智度論》卷1（大正25，197b～205c）。


� 1、《大方廣佛華嚴經》卷26(大正9，564b7～565a5)。


2、《大智度論》卷10：「如七住菩薩，觀諸法空無所有，不生不滅。如是觀已，於一切世界中心不著，欲放捨六波羅蜜入涅槃。譬如人夢中作筏，渡大河水，手足疲勞，生患厭想。在中流中夢覺已 ，自念言：『何許有河而可渡者？』是時，勤心都放…。」(大正25，132a19～b13)


� 七住菩薩（印順導師《大智度論筆記》[E006]p.297）


� 欲自滅心，十方佛勸（印順導師《大智度論筆記》[E006]p.297）。


� 參見釋厚觀.郭忠生合編＜大智度論之本文相互索引＞《正觀雜誌》第6期p.131～132： 


      三三昧：《大智度論》卷20 （大正25，206a6～208a2）


      十一智：卷23 （大正25，232c18～234a14）


      三無漏根：卷23 （大正25，234b26～235c18）


      覺觀三昧：卷23 （大正25，234a15～b25）


      十念：卷21 （大正25，218c21～228c24）（八念）卷44 （大正25，381c24～26）


      四禪：卷20 （大正25，208a2～c7）、卷17 （大正25，185c28～186b23）


      四無量心：卷20 （大正25，208c8～211c27）


      四無色定：卷20 （大正25，211c27～213c26）、卷17 （大正25，186b23～c20）


      八背捨：卷21 （大正25，215a5～216a15）


      九次第定：卷21 （大正25，216c22～217a4）


�參見釋厚觀.郭忠生合編＜大智度論之本文相互索引＞《正觀雜誌》第6期p.131～132：


十力：卷24 （大正25，235c22～241b14）；卷25（大正25，245c16～20）


      四無所畏：卷25 （大正25，241b24～245c15）


      四無礙智：卷25 （大正25，246a22～b25）


      十八不共法：卷26 （大正25，247b～256c4）


� 參見三枝充�EQ \* jc2 \* "Font:新細明體" \* hps10 \o\ad(\s\up 9(とく),悳)�著＜般若經の真理＞p.157～159春秋社刊出版，1981年7月20日第三刷發行。


� 婆＝娑【宋】【元】【明】【宮】【聖】【石】(大正25，407d，n.28)。大正藏原作「婆」字，今依【宋】本等改作「娑」。


� 來＝未【元】【明】，〔來〕－【石】。(大正25，407，n.29)


� 拖＝施【宮】【聖】【石】(大正25，408d，n.1)。


� 邊＝遍【宋】【宮】【聖】(大正25，408d，n.5)。


� 驅＝軀(大正25，408，n.7)。


� 竟＝境【石】(大正25，408，n.8)。


� 摩訶衍＋（以不可得故）【元】【明】。(大正25，408，n.22)。


�《摩訶般若波羅蜜經》卷24：「當善學分別諸字，亦當善知一字乃至四十二字。一切語言，皆入初字門。一切語言，亦入第二字門，乃至第四十二字門。一切語言，皆入其中，一字皆入四十二字，四十二字亦入一字。」(大正8，396b2～125)。


� 參見山田龍城著＜四十二字門に就て＞，《日本佛教學協會年報》（3），1931年，p.201～p.267。


� 木＝末【宋】【元】【明】【宮】【聖】【石】(大正25，408d，n.27)。


� 《摩訶般若波羅蜜經》卷5：「遮字門，一切法終不可得故，諸法不終不生故。」（大正8，256a10-11）


�  邏＝還【聖】，＝羅【石】(大正25，408d，n.28)。


� 《摩訶般若波羅蜜經》卷5：「邏字門，諸法度世間故，亦愛支因緣滅故。」（大正8，256a12-13）。


� 1、《摩訶般若波羅蜜經》卷5：「荼字門，諸法荼字淨故。」（256a14-15)。


2、「荼闍他，秦言不熱」（印順導師《大智度論筆記》[H13]，p.401）。


� 《摩訶般若波羅蜜經》卷5：「沙字門，諸法六自在王性清淨故。」（大正8，256a15）。


� 《摩訶般若波羅蜜經》卷5：「伽字門，入諸法去者不可得故。」(大正8，256a21-22)。


� 大正藏原作「婆」，但《摩訶般若波羅蜜經》卷5云：「娑字門，入諸法時不可得故，諸法時來轉故。」(大正8，256a19-20)因此「婆」應改作「娑」。


� 薩＝婆【宋】【宮】，＝娑【元】【明】【聖】【石】(大正25，408d，n.35)。大正藏原作「薩」，今依元本等改作「娑」。


� 陀＝他【宋】【元】【明】【宮】【聖】【石】(大正25，408d，n.38)。


�《摩訶般若波羅蜜經》卷5：「賒字門，入諸法定不可得故。」(大正8，256a25) 。


�《大般若波羅蜜多經》卷53：「入辣他（rtha）字門，悟一切法執著義性不可得故。」(大正5，302c2-3)。


� 阿他＝阿利他【元】【明】(大正25，408d，n.18)。


� 尛＝麼【宋】【元】【明】【宮】下同(大正25，408d，n.51)。


� 火夜＝火婆夜【明】(大正25，409d，n.1)。


� 「他那，秦言處」（印順導師《大智度論筆記》[H13]，p.401）


�「拏，秦言不」（印順導師《大智度論筆記》[H13]，p.401）


�《摩訶般若波羅蜜經》卷5：「頗字門，入諸法遍不可得故。」(大正8，256b7)


�《摩訶般若波羅蜜經》卷5：「醝字門，入諸法醝字不可得故。」(大正8，256b8-9)


�《摩訶般若波羅蜜經》卷5：「遮字門，入諸法行不可得故。」(大正8，256b9)


� 吒＝多【宋】【元】【明】【宮】【聖】【石】(大正25，409d，n.8)。


� 茶＝荼【宋】【元】【明】【宮】【聖】【石】下同(大正25，409d，n.9)。大正藏原作「茶」，今依宋本等改作「荼」。


�《摩訶般若波羅蜜經》卷5：「荼字門，入諸法邊竟處故不終不生。」(大正8，256b10-11)


�參見釋厚觀.郭忠生合編【大智度論之本文相互索引】《正觀雜誌》第6期p.132


   五眾：《大智度論》卷36（大正25，324b1～326a）、


十二因緣：卷5 （大正25，100b12～c10）


   四緣：卷32 （大正25，296b～297b）、


�參見釋厚觀.郭忠生合編【大智度論之本文相互索引】《正觀雜誌》第6期p.132


知眾生上下根智力：（大正25，238c27～239a26）


�參見釋厚觀.郭忠生合編【大智度論之本文相互索引】《正觀雜誌》第6期p.132


知他心智力：卷40 （大正25，351b19～c4）(＜往生品＞第4之經文）； 


卷28 （大正25 265b17～266c11）；卷5 （大正25 98b6～10）


�參見釋厚觀.郭忠生合編【大智度論之本文相互索引】《正觀雜誌》第6期p.132


天耳：卷40（大正25，351b13～18）（＜往生品＞第4之經文）； 參卷5（大正25 98a28～b2）


�參見釋厚觀.郭忠生合編【大智度論之本文相互索引】《正觀雜誌》第6期p.132


宿命智力：卷24 （大正25，240a25～b19）


�參見釋厚觀.郭忠生合編【大智度論之本文相互索引】《正觀雜誌》第6期p.132


處非處力：卷24 （大正25，237a13～c9）


�鞞＝毘【石】，鞞＋（鞞）【宮】(大正25，409d，n.27)。


�參見釋厚觀.郭忠生合編【大智度論之本文相互索引】《正觀雜誌》第6期p.132


巧知往來坐起： 


     1.《大品般若經》，卷16（大正8，339c19～22）（＜不退品＞第55）；卷17，（大正8，342a6～10）（＜堅固品＞第56；丹本：＜轉不轉品＞）


 2.放光般若經，卷12（大正8，86b26～27）（＜阿惟越致品＞第26）；卷13（大正8，88a27～28）（＜堅固品＞）


�七＝九【石】(大正25，409d，n.24)。


�月＝日【石】(大正25，409d，n.26)。


�閏〔ㄖㄨㄣˋ〕：1.曆法術語。一回歸年的時間為365天5時48分46秒。陽曆把一年定為365天，所餘的時間約每四年積纍成一天，加在二月裡；農曆把一年定為354天或355天，所餘的時間約每三年積纍成一個月，加在一年裡。這樣的辦法，在曆法上叫做閏。


【閏月】：農曆一年較回歸年相差約10日21時，故須置閏，即三年閏一個月，五年閏兩個月，十九年閏七個月。每逢閏年所加的一個月叫閏月。最初放在歲末，稱“十三月”或“閏月”；後加在某月之後，稱“閏某月”《漢語大詞典》（十二）p.35。

